
The Great Plebeian College
Alaminos City, Pangasinan
A.Y. 2021-2022
Modyul 1
Sa
FIL 208
UGNAYAN NG WIKA,
KULTURA AT LIPUNAN
4:00 – 5:00
MWF
Associate College Instructor:
JOSEPH R. RAFANAN, LPT
FB Account: Joseph Rafanan
Email: josephrrafanangpc@gmail.com

I. Pamagat
UGNAYAN NG WIKA, KULTURA AT LIPUNAN
II. Lagom Pananaw
Ang kultura ay siyang nagbubunsod upang ang isang tao ay kumilos ng ayon sa kanyang
ginagawa at tuloy nagbibigkis sa mga miyembro ng lipunan. Sinasabi na ang kultura at lipunan
ay magkaugnay sapagkat hindi maaaring lumitaw ang isa kung wala yaong isa pa.
Marami pang kaugnayan ang kultura tulad na lamang ng wika kung saan ang wikang simboliko
ay ang pundasyon ng kultura ng tao. Masasabi kong pundasyon sapagkat sa pamamagitan ng
wika, ang kultura ay naisasalin ng isang tao sa kanyang kapwa tao o ng isang henerasyon sa
susunod na henerasyon.
Ano nga ba ang kultura? Ano nga ba ang kaugnayan nito sa mga tao? Masasabi kong
napakahalaga ng kultura sapagkat kaakibat nito ang lahat. Nakadikit na ito sa wika, lipunan at
mga mamamayan. Kung walang kultura, hindi makukumpleto ang mga ito sapagkat dahil sa
kultura nagkakaroon ng pagkakakilanlan ang bawat lipunan kaya gayon na lamang kaimportante
ang kultura sa lipunan at sa iba pang bagay.
III. Layunin
1. Masuri ang mga ugnayan ng wika sa iba’t ibang institusyong kultural at panlipunan.
2. Matutuhan ang mga konsepto, teorya at kaisipan sa wika, kultura at lipunan nang may pokus
sa kritikal na pag-unawa.
IV. Mga Nilalaman
1. Introduksiyon Sa Sosyolingguwistika
2. Kaalaman Sa Wika
- Sosyolinguwistika
3. Sosyolinguwistika At Linguwistika
- Sosyolinguwistika At Sosyolohiya Ng Wika
4. Wika At Pag-Iisip
- Wika At Pag-Iisip
- Ang Akwisisyon Ng Wika
- Ang Sikolohiya Ng Wika
V. Talakayan/ Deliberasyon

INTRODUKSIYON SA SOSYOLINGGWISTIKA
Ano mang pagtalakay sa ugnayang wika-lipunan, o ng iba't ibang tungkulin
ng wika sa lipunan, ay kailangang magsimula sa ilang pagtatangkang bigyang-
kahulugan ang dalawang termino: wika at lipunan. Sinasabi ngang ang lipunan ay
ano mang pangkat ng tao na nagsama-sama para sa isa o mga tiyak na layunin.
Kung gayon, ang lipunan ay isang napakakomprehensibong konsepto, ngunit
kalaunan ay Makikita kung gaano kapaki-pakinabang ang komprehensibong
pananaw na ito dahil kailangang isaalang- alang ang iba't ibang uri ng lipunan sa
mga Pagtalakay sa kabanatang kasunod. Maaari ring tangkaing bigyan ng
komprehensibong kahulugan ang wika bilang ano mang sinasalita ng mga
myembro ng isang partikular na lipunan. Ngunit, isang mga kasunod na
mapapansin sa pagtalakay na ang wika sa halos lahat ng lipunan ay may iba-1bang
anyo. May mga lipunan ding plurilinggwal, o binubuo ng maraming
tagapagsalitang gumagamit ng higit pa sa isang wika
Mapapansing ang inilahad na kahulugan ng wika at lipunan ay hindi
independent, ibig sabihin ang kahulugan ng wika ay kinapapalooban ng pagtukoy
sa lipunan (Wardhaugh, 2010)
GAWAIN 1:
Sagutang ng wasto at naaayon ang mga sumusunod na katanungan:
1. Ano ang wika?
2. Ano ang lipunan?
3. Ano at paano mailalarawan ang kaalaman sa wika?
4. Bilang isang mamamayan ng pilipinas, gaano kahalaga sa iyo ang wika at saan mo ito madalas
na ginagamit.

KAALAMAN SA WIKA
Kapag ang dalawa o higit pang tao ay nagtatalastasan sa isa't isa nang pasalita,
gumagamit sila ng sistemang tinatawag na koda. Kung gayon, ang mga tagapagsalitang
bilinggwal ay may akses sa dalawang koda, at sa ano mang dahilan, nagpapalit lipat sila sa
dalawang wika. Nag-uusap sila gamit ang code switching o pagpapalit ng koda.
Ngunit, gaaanong kaalaman sa wika ang kailangan upang magawa ito ng mga
tagapagsalita? Sadyang napakahirap ilarawan ang kaalaman ng tao sa mga wikang kanyang
sinasalita. Ibang-iba ang kaalamang ito sa kaalaman sa gramatikang matatagpuan sa mga aklat sa
aklatan.
Sino mang nagsasalita ng particular na wika ay may kaalamang higit pa sa kaalamang
matatagpuan sa mga aklat sa gramatikang naglalarawan ng wikang iyon. Ang kapuna-puna pa,
ang kaalamang ito ay hindi lamang taglay ng isang nagsasalita ng wikang iyon, kundi ng lahat ng
nagsasalita niyon. Sa kasalukuyan, ang mga linggwista ay nagkakaisang ang kaalaman ng
tagapagsalita sa .isa o mga wikang sinasalita ay abstrakto. Kaalaman iyon sa tuntunin at
prinsipyo, sa mga paraan ng pagsasabi at paggawa ng bagay bagay sa pamamagitan ng tunog,
salita at pangungusap, sa halip na kaalaman lamang sa mga espesipikong tunog, salita at
pangungusap. Kaalaman iyon sa kung ano ang nasa loob ng wika at kung ano ang hindi.
Kaalaman din iyon sa kung ano ang maaaring sabihin at kung ano ang hindi maaari
Ipinapaliwanag ng kaalamang ito kung paanong nauunawaan ng isang tao ang mga pangungusap
na noon lamang niya narinig at kung bakit hindi niya tinanggap ang mga pangungusap na mai
ang gramatika. Nagiging possible ang Komunikasyon sa pamamagitan ng mga tao dahil
pinagsasaluhan nila ang kaalamang ito. Kasi ang wika ay siyang komunyal na posesyon
(Wardhaugh, 2010)
Chomsky (1965) tinukoy ang kompitens at perpormans. Ayon sa kaniya, gawain ng mga
lingguwistikang ilarawan kung ano ang nalalaman ng mga tagapagsalita tungkol sa kanilang
wika ang tinatawag niyang kompitens, at hindi ang kung ano ang ginagawa nila sa kanilang
wika, ang tinatawag naman niyang perpormans.
Tinukoy ni Pinker (2007; sa Wardhaugh, 2010) ang mga konsekwensya ng gayong
pananaw. Ayon sa kaniya, bagama’t madalas nagteteorya ang mga linggwista tungkol sa wika na
animo’y isang nakaayos na protocol ang wika ng isang homogenous na komunidad ng mga
ideyalisadong tagapagsalita, batid nilang ang isang tunay na wika ay laging tinutulak- hinihila ng
iba-ibang tagapagsalita sa iba-ibang kaparaanan.
Ang pagtutulak-paghihilang ito ay pumukaw sa interes ni Labov (2006; sa Wardhaugh,
2010) ayon sa kaniya ang mga linggwistik na gawain ng mga indibidwal ay hindi mauunawaan
nang mga walang kaalaman sa komunidad na kanilang kinabibilangan.

SOSYOLINGGWISTIKA
Mabibigayang kahulugan ang sosyolinggwistika bilang study of language in relation to
society (Hudson, 2001.) wika naman ni Trudgill (2000), sociolinguistics is that part of linguistics
which is concerned with language as the social and cultural phenomenon. It investigates the field
of language and society and has close connectionswith the social sciences, especially social
psychology, antrophology and sociology.
Ang sosyolinggwistika ay isa nang kinikilalang bahagi ng halos lahat ng kurso sa antas
ng kolehiyo at gradwado tungkol sa wika o linggwistika. Isa ito sa mga pangunahing punto ng
pag-unlad ng pag-aaral ng wika mula sa punto de bista ng pagtuturo at pananaliksik.
Karamihan sa mga pag-unlad ng Larang na ito ay naganap noong huling 1960s. ngunit,
hindi nito ipinahiwatig na ang pag-aaral ng wika kaugnay ng lipunan ay imbensyon ng dekada
60. Taliwas sa pahiwatig na ito , mayroon nang mahabang tradisyon sa pag-aaral ng mga
diyalekto at sa pangkalahatang pag-aaral ng relasyong salita-kahulugan at kultura. Ang bago ay
ang malawakang interes sa sosyolinggwistika at ang reyalisasyong mabibigyang liwanag nito
ang kalikasan ng wika at ang kalikasan ng lipunan (Hudson, 2001).

SOSYOLINGGWISTIKA AT LINGWISTIKA
May mga SOSYOLINGGWISTIKA at mga LINGWISTIKA, ngunit may mga
sosyolingwistang itinuturing din ang kanilang linggwista. Hindi mahalaga ang tanong na sino
and sosyolinggwista at sino ang hindi? Ang mahalagang tanong ay may pagkakaiba ba ang
sosyolingwista at linggwistika?
A widely held view is that there is such a diffirence and that linguistics differ from
sociolinguistics in taking account only of the structure of language,to the exclusion of the social
context in which it is learned and used. The task of linguistics, according to this view, is to work
out the rules of language X. after which sociolinguistics may enter the scene and study any
points at which these rules contact with society – such as were alternative ways of expressing the
same thing are chosen by different social groups. This view is typical of the whole structural
school of linguistcswhich has dominated twentieth-century linguistics, including
transformational-generative linguistics. Dagdag pa ni Hudson (2001) linguistics ignores society
at its peril.
Ngunit ang nasabing pananaw ay hindi katanggap tanggap ng maraming mag-aaral ng
wika, maging sa ilang eksperto.
May dalawang dahilan ng hindi pagtanggap s pananaw na ito, ayon pa rin kay Hudson
(2001)
1. ang wika ay isang panlipunang gawi. Ang pag-aaral sa wika na walang pagtukoy sa lipunan ay
tulad ng pag-aaral ng panliligaw nang hindi tinitignan ang gawi nang magkapartner na
nililigawan.
2. Ang wika ay may panlipunang tungkulin, kapwa bilang paraan ng Komunikasyon at bilang
paraan ng pagtukoy ng mga panlipunang pangkat. Ang pag-aaralsa wika nang walang pagtukoy
sa lipunang gumagamit ng walang iyon ay pagtanggal ng posibilidad na makahanap ng mga
paliwanag sa estrukturang ginagamit sa wika.
SOSYOLINGGWISTIKA AT SOSYOLOHIYA NG WIKA
Sociolinguistics is concerned with investigating the relationships between language and
society with the goal being a better understandirig of the structure of language and how
languages function in communication; the equivalent goal of in the sociology of language is
trying to discover how social structure can be better understood through the study of language,
cg how certain linguistic features serve to characterize particular social arrangements
(Wardhaugh, 2010).
Ganito naman inilarawan ni Hudson (1996; sa Wardhaugh, 2010) ang pagkakaiba ng
dalawa: ang sosyolinggwistika ay pag-aaral ng wika sa relasyon nito sa lipunan, samantalang

ang sosyolohiya ng wika ay pag-aaral ng lipunan sa relasyon nito sa wika. Sa ibang salita, sa
sosyolinggwistika, pinag-aaralan ang wika at lipunan upang malaman ang lahat ng maaaring
malaman tungkol sa wika; samantalang sa sosyolohiya ng wika, binabaligtad ang direksyon ng
interes.
Samantala, ganito naman ang sinabi Hudson (2001):
The difference between sociolinguistics and the sociology of language is very much one of
emphasis, according to whether the investigator is more interested in language or society, and
also according to whether they have more skill in analyzing linguistic or social structures.
Magkagayon man, inamin mismo ni Hudson (2001) na there is a very large area of
overlap between the two and it seems pointless to try to divide the disciplines more clearly than
at present. Ang overlap na ito ay maipaliliwanag ng katotohanang kapwa nangangailangan ng
sistematikong pag-aaral ng wika ng at lipunan ang SOsyolinggwistika at sosyolohiya ng wika
upang maging matagumpay ang bawat isa. Karagdagan pa, ang sosyolinggwistikang sadyang
umiiwas na humugot ng kongklusyon tungkol sa lipunan ay napakarestriktib, kasingrestriktib ng
sosyolohiya ng wikang sadyang hindi nagbibigay-pansin sa mga tuklas tungkol sa wika mula
sa mga sosyolohilkal na pananaliksik.
Ang gayong restriksyon ay hindi kinakailangan at walang nagagawang mabuti sa pag-
aaral. Kaya, samantalang posiblenggawin ang isa nang ineeksklud ang isa pa, sa aklat na ito ay
liberal na mababanggit ang dalawa dahil nga, sa salita ni Coulmas (1997; sa Wardhaugh, 2010),
There is no sharp dividing line between the two, buta large area of common concern.
GAWAIN 2:
1. Ilahad ang depinisyon ng mga sumusunod na termino
A. Wika
B. Lipnan
C. Linggwistik Kompitens
D. Linggwistic Perpormans
E. Sosyolinggwistika
F. Linggwistika
G. Sosyolohiya Ng Wika

2. Sa loob ng kasunod na venn diagram, paghambingin at ikontrast ang sosyolinggwistika
at linggwistika
3. Sa loob ng kasunod na venn diagram, paghambingin at ikontrast ang sosyolinggwistika
at sosyolohiya ng wika
Ayon kay Chomsky (1968; sa Fromkin, et al., 20IO), when we study human language, we are
aproaching what some might call the "human essence" the distinctive qualities of mind that are,
so far as we know, unique to man.
Nilikha ng Diyos ang tao na may kakayahang magsalita at mag-isip. Ang dalawang
kakayahang ito ay may makabuluhang relasyon sa epektibong pakikipagtalastasan at pakikipag
ugnayan ng tao sa lipunan. Nagsisimula sa isip ang wikang ipinahahayag ng tao. Sa kabilang
banda, maaari namang maimpluwensyahan ng wika ang pag iisip ng tao.
Ayon kina Fromkin, et al. (2010), kung maraming tao ang namamangha kung paano
nauugnay ang pag-iisip sa wika. Natural lamang umanong isiping may makapangyarihan at
mahalagang elementong kumokontrol sa mga gawaing pangwika. Kung paano nagiisip ang mga
tao ay hindi lamang mapag-aaralan sa Sikolohiya at Sosyolohiya. Maaari itong maunawaan hindi
lamang sa pamamagitan ng pananaliksik sa iba't ibang aspekto sa kalikasan ng taoo human

nature. Maaari rin itong mailarawan sa pamamagitan ng metalinggwistikang pagsusuri o
metalingusitic analysis.
Ang pamamaraang metalinggwistik o metalinguistic method ay nakabatay sa palagay na
ang wika ay salamin ng pag- iisip at ng mga pananaw ng mga taong gumagamit nito.
Magkabuhol ang wika at pag-iisip, kung kaya't kung paano mag-isip ang mga tao ay nalalantad
sa ginagamit nilang mga salita at kung paano nilagamitin ang mga iyon. Saibang sabi, ang hugis
ng pag-iisip ng taong bayan ay may malaking kaugnayan sa mga kayarian ng mga wikang
kanilang ginagamit. Sa katunayan nga, ang mga kayarian ng wika ay batay sa estilo ng pag-iisip
ng taong-bayan. Higit sa lahat, ang paraan ng pag-iisip ng mga mamamayan ay siyang
nagtatakda ng daigdig para sa kanila, sapagkat ang pag-iisip at ang karanasang nakapaloob sa
naturang pag-iisip ay hindi maaaring umiiral nang hiwalay. Kaya ang paraan ng pagg iisip at ang
daigdig na tinutukoy nito ay siyang bumubuo sa pananaw ng mga taong nagtataguyod nito. Ito
ang dahilan kung bakit ang naturang pananaw ay may kinalaman sa estilo o paraan ng pananalita
ng mga tao. Kaya hindi nakapagtatakang ang mga Pranses, Aleman, Intsik, Hindu at mga
Griyego ay may kanya-kanyang paraan ng pag-iisip. Ang pagkakaiba ng kanilang pag-iisip ay
maiuugnay sa pagkakaiba ng mga kayarian ng kani- kanilang mga wika. Gayon din ang mga
Pilipino. Ang tanging estilo ng kanyang pag-iisip ay nakahabi rin sa tanging estruktura ng
kanyang pananalita (Timbreza, 1985).
WiKA AT PAG-IISIP
Ang wika ay mahalagang bahagi ng pakikipagtalastasang ginagamit sa araw-araw na
pamumuhay ng tao. Ito ay isa ring kasangkapan sa Paglinang ng kaisipan. Katulad ng nabanggit
na, ang wika at pag-iisip ay hindi maaaring paghiwalayin sapagkat ang dalawang ito ay may
mahalagang papel na ginagampanan upang mapaunlad ng isang tao ang kanyang sarili.
May mahalagang gampanin ang utak ng tao sa larangan ng komunikasyon. Isinasaalang-
alang ng tao ang mga salitang kanyang bibigkasin kapag nakikipag-usap sa kapwa. Ang
pagsasaalang-alang na ito ay nagaganap sa internal niyang katauhan - sa isip.
 Una sa mga makro-kasanayang pangwika ang pag-iisip at lagi itong kaakibat ng bawat
kasanayan. Ibig sabihin, nauuna ang kognisyon o pag-iisip bago pa ang tao ay makinig
magsalita, magbasa at magsulat.
Ayon kina Nuncio, et al. (2015), mayroong apat na yugto tungo sa maugnaying pag iisip.
1. Sentido kumon. Kadalasang ginagamit ang kutob, pakiramdam, at hinuha sa ganitong uri ng
pag-iisip. Nakasalig ito sa persepsyong pandamdamin at sa sanhi bungang pangyayari ayon sa
obserbasyon at karanasan.

2. Lohikal na pag-iisip. May tatlong bahagi ang lohikal na pag-iisip.
Una ay ang lohika ayon sa pangangatwiran o argumento. Ibig sabihin, ang lohika ay umiikot sa
ugnayan ng mga pahayag at kongklusyon.
Argumento ang tawag sa ugnayang ito. Napatutunayan ang bisa ngg kongklusyon ayon sa
detalye.
Ikalawa ay ang lohika ayon sa pagkakasunod-sunod. Kasama rin sa lohikal na pag-iisip ang
pagtukoy sa pagkakasunod sunod ng pangyayari o proseso. Tinatawag itong logical o linear
sequence. Kadalasang nasa estruktura, daloy, o banghay ang lohika ng pagkakasunod sunod.
Ikatlong bahagi ay ang lohika ayon sa analisis. Ito ay may dalawang anyo: ang hinuhang
pangkalahatan na nagsisimula sa isang mahalagang ideya o tisis na kinakailangang patunayan sa
pamamagitan ng pangangatwiran, ebidensya, halimbawa, obserbasyon o pananaliksik.
Kailangang maging malinawv ang pagpapaliwanag upang maging katanggap-tanggap ang tisis;
at ang ikalawang anyo ay ang hinuhang pambatayan. Ito ay kabaligtaran ng nauna. Isinasaad
muna ang mga batayan bago makapaghain ng kongklusyon o pangkalahatang ideya.
3. Kritikal na pag-iisip. Ang kritikal na pagiisip ay may tatlong hakbang.
 Una sa mga ito ang pag-aral ang paksa. Dito, tinütukoy ang kaligiran ng suliranin.
Halimbawa, kung ang paksa ay tungkol sa pagtaas ng matrikula, anu-ano ang mga dahilan
o salik sa pagtaas nito?
 Ikalawa ay ang pagsusuri, pag uuri at pagpuna. Dito, sinusuring maiigi ang mga panig.
Matibay ba ang batayan ng argumento? Mayroon bang ebidensya o datos para suportahan
ang paksa?
 Ang ikatlong hakbang ay ang paglalatag ng alternatibo. Hindi nagtatapos sa kritisismo ang
lahat. Kailangang maglatag ng solusyon o alteratibo tungkolsa pinag-uusapang paksa.
4 Ugnayan ng pag-iisip. lto ang pinakamataas na antas ng pag iisip. Dito, binabalanse ang iba't
ibang pananaw at ideya mula sa maranming larangan, karanasan at pagninilay-nilay. Ang mga
ganitong batayan sa pagkakaroon ng masusing pag-iisip ay nagbibigay katiyakan sa tao na
maisaayos ang kaparaanan ng kanilang pag-iisip bago pa man ang ang pagpapahayag ng wika.
ANG UTAK NG TAO
Ganito ang paglalarawan nina Fromkin, et al. (2010) sa utak ng tao: The brain is the most
complex organ of the body. It lies under the skull and consist of approximdtely 100 billion nerve
cells (neurons) and billions of fiber that interconnect them. Ang utak ng tao ay isang mahalagang
organ na ginagamit bilang isang kognitibong sangkap sa pag-iisip, pagsasalita at pagsusulat,
maging sa ibang gawaing kinokontrol nito. Ayon nga kina Fromkin, et al. (2010):

The surface of the brain is the cortex, often called "gray matter" consisting of billions of
neurons. The cortex is the decision-making organ of the body. It receives messages from all of
the sensory organs, initiates all voluntary and involuntary actions, that represents our knowledge
of language. Nakatutulong ang sumusunod na bahagi ng utak ng tao sa pagtukoy sa kaugnayan
ng mga bahaging ito sa wika at pag-iisip ng tao: Kinokontrol ng mga bahagi ng utak ng tao ang
kakayahan sa pag-iisip. Binubuo ng dalawang cerebral hemisphere ang utak, kasama rin ang
corpus callosum na nag-uugnay sa dalawang hemisphere. Dagdag pa nina Fromkin, et al. (2010),
the corpus callosum allows the two hemispheres of the brain to communicate with each other.
Without this system of connections, the two hemispheres would operate independently. Kaya
naman, mahalagang malaman ang ugnayan ng utak ng tao sa wika at pag-iisip,
Ayon kay Comrie (8a https:/www.linguisticsociety.org), human thought and action are
overdetermined by an array of causes, so the structure of language may not play a central causal
role. Linguistic determinism can best be demonstrated in situations in hich language is the
principal aspect of expericnc. Sa pagtukoy sa ugnayan ng wika at pag-iisip sa bahagi ng utak ng
tao, isang pseudoscientific theory o organology at kalaunan ay tinawag na phrenology ang
nabuo. Sa pag-aaral ni Spurzheim (sa Fromkin et al., 2010), ang phrenology ay ang practice in
determining personality traits, intellectual capacities, and other maters by examining the "bumps"
on the skull. Dagdag pa ni Spurzheim (sa Fromkin et al, 2010), language is located directly under
the eye. Pansinin ang kasunod na larawang nagpapakita sa lokasyon ng wika at pag iisip batay sa
bahagi ng utak: Ano mang nakikita ng mata ay ipinoproseso ng utak upang makalikha ng wikang
gagamitin sa pakikipagkomunikasyon; ngunit, ang phenology ay hindi na tinatanggap ng science
community.
Ayon sa pag-aaral na isinagawa ni Broca (sa Fromkin, et al, 2010), language is localized
to the left hemisphere of the brain, and more specijicaly to the front part of the left hemisphere.
Ayon ito sa laterization, isang terminong tumutukoy sa lokasyon at gamit ng bawat hemisphere
ng utak. Samantala, ganito naman inilarawan ang gamit ng wika sa pag-iisip:
The main use of language is to transfer thoughts from one mind to another mind. The bits
of linguistic information that enter into one person's mind, from another, cause þeople to
entertaina new thought with profound effects on his world knowledge, inferencing, and
subsequent behavior (https://en.m.wikipedia.org/wiki/Language_and thought).

ANG AKWISISYON NG WIKA
Kung paano naaakwayr ng tao ang wika ay may kinalaman din sa pag-iisip. Sinasabing
ang sanggol na kaluluwal pa lamang mula sa sinapupunan ng kanyang ina ay may kakayahan
nang makipag-ugnayan sa kanyang magulang sa pamamagitan ng mga tunog na kanyang
nabubuo tulad ng pagiyak, ngunit ang uganayang ito ng sanggol sa kanyang ina ay hindi pa
bunga ng prosesong pampag-iisip. Ang batang nasa anim na buwan hanggang isang taong gulang
ay natututo nang bumigkas ng mga makabuluhang tunog Tinatawag itong babbling Tumutukoy
ito Sa pagsambit ng mga pantig na madaling mabigkas at maaaring ituro na mga magulang tulad
ng ma-ma at papa sa pamamagitan na pag-uulitulit nito. Sa puntong ito, may prosesong pampag
iisip nang sangkot. Ang mga pantig na naibubulalas ng bata ay nagiging ganap na mga salita sa
edad na tatlo hanggang lima. Sa edad na ito, ayon kina Fromkin, et al. (2010). they already know
most of the intricate system that is the grammar of a language, before they can 22, children
are conjoining sentences, asking qucstions, using appropriate pronouns, negating sentences,
forming relative clauses, and inflecting verbs and nouns and in general have the creative capacity
to produce and understand a limitless number of sentences.
Hindi natututunan ng bata ang wika sa bisa ng mga salita at pangungusap, bagkus
natututunan niya ang wika sa pagdaan ng panahon. Sa tulong ng kanyangmga magulang o mga
taong nasa kanyang paligid, napi-pick up niya ang kahulugan ng mga salita. Sa pakikinig sa mga
tao sa kanyang paligid, kung paano sila bumuo ng mga pangungusap, naisasaayos ng bata ang
mga salita sa pangungusap at nagagamit niya iyon nang wasto.
Samantala, may tatlong teoryang sikolohikal na nagpapaliwanag sa paraan at proseso sa
pagkatuto ng wika:
1. Teoryang Behaviorist. Ayon sa mga bchaviorist, ang mga bata ay ipinanganak na may
kakayahang matuto ng wika at ang kanilang kilos at gawi ay maaaring mahubog ng kanilang
kapaligiran. Ayonkay B.F Skinner (1989; sa Fromkin, et al, 2010), kinakailangang alagaan ang
Pag unlad na intelektwal ng bata sa pamamagitan ng pagganyak at pagbibigay-sigla at
pagpapatibay sa ano mang gawi o kilos. Ang teoryang ito ay nagbibigay sa mga magulang ng set
ng mga simulain at mga pamamaraang madaling isagawa sa pagkatuto ng wika.
Halimbawa nito ang Audio Lingual Method, isang paraang ginagamit sa pagtuturo ng mga
wika. Gamit ang metodong ito, iminumungkahi ng mga behaviorist ang sumusunod:
pagbibigay-diin sa pag-uulit at mga drill; paggamit lamang ng target na wika; kagyat na
gantimpala o reinforcement sa bawat tamang sagot; kagyat na pagwawasto ng kamalian
(https://en.wikipedia.org/wiki/Audio-lingual_method).

2. Teoryang Innative. Naniniwala ang teoryang Innative na ang mga bata ay ipinanganak na
may likas na salik sa pagtamo at Pagkatuto ng wika. Ipinaliwanag ni Chomsky (1965; sa
Santiago 1997) na ang kakayahan sa wika ay kasama na mula sa pagkapanganak at likas itong
nalilinang habang ang mga bata ay nakikipag-interaksyon kanyang kapaligiran. Ang pananaw na
ito ang sa nagpapahayag na ang wika ay nakapaloob at nabibigyang-hugis ng sosyo-kultural na
kaligiran kung saan ito nabubuo. Ang mga salitaly mabibigyang kahulugan lamang kapag ang
bata ay may interaksyong nagaganap sa kanyang paligid. Nilalarawan nito ang aparatong taglay
ng mga bata na tinatawag na Language AcquisitionDevice (LAD).
LAD ang tumatanggap ng impormasyon mula sa kapaligiran sa anyo ng wika. Ang
wikang ito ay sinusuri at pagkatapos marinig, bubuuin na sa isipan ng mga tuntunin at inilalapat
ang mga tuntunin habang nakikipag-usap ang bata (https:/en.wikipedia.org/wiki/Language
acquisition device).
3. Teoryang Kognitib. Ang akwisisyon ng wika ay isang prosesong dinamikong
nangangailangan ng palagiang pag-iisip at pagpapayabong sa mga bagong tanggap na kaalaman
at impormasyon. Inaalam ng mga mag-aaral ng wika ang mga pailalim na tuntunin at ang
paglaapat ng mga ito nang sa gayon ay makabuo ng orihinal na pangunguasap. Habang ginagawa
ang prosesong ito, hindi maiiwasan ang pagkakamali. Ayon sa mga kognitibist, ang pagkakamali
ay isang palatandaan ng eksperimentasyon at pagkatuto. Hindi ito agarang maiwawasto dahil
kailangan itong pag-ukulan ng panahon. Ang teoryang ito ay palaging nakapokus sa kaisipang
ang pagkatuto ay isang aktibong prosesong pangkaisipan. Sa ganitong pananaw tungkulin ng
guro ang paglalahad ng mga bagong impormasyon na maaaring iugnay ng mga mag-aaral sa
kanilang dating kaalaman (https://www.scribd.com/doc/291770018/teoryangkognitib).
ANG SIKOLOHIYA NG WiKA
Ang Sikolohiya ay pag-aaral ng isip, diwa at asal. Ito ang syentipikong pag aaral ng
kamalayan ng tao at tungkulin nitong ipaliwanag ang mga nakaaapekto sa kilos, mental na
katangian o pag uugali ng isang taoo pangkat. Ayon kay Enriquez (1974), ang sikolohiya ay
tungkol sa damdami't kamalayang nararanasan, sa ulirat na tumutukoy sa pakiramdam sa paligid;
sa isip na tumutukoy sa ugali, kilos o asal, sa kalooban na tumutukoy din sa damdamin; at sa
kaluluwa na siyang daan upang mapag-aralan din ang tungkol sa budhi ng tao. Bawat lahi ay
may natatanging kultura, tradisyon, paniniwala at pag uugali. Ang mga ito ang maaaring
magdikta okumontrol sa kung paano sila mag-iisip, makikipag-ugnayan at kikilos sa kanilang
lipunan. Sa sikolohiya ng wika sa Pilipinas, lubhang binibigyang- halaga ang interaksyon sa
lipunan. Sa lipunang Pilipino, maingat na pinag iisipan ang bawat sasabihin upang hindi
makasakit ng kapwa na maaaring magdulot ng hindi pagkakaunawaan. Sinasabing likas sa mga
Pilipino ang pagpapahalaga sa kapwa at pagiging magalang Mapatutunayan ito sa paggamit ng

po at opo. Bata pa lamang ay tinatagubilin na ang paggamit ng mga salitang ito bilang
pagbibigay-galang Sa mga mas nakatatanda. Isa ito sa mga tanging pagkakakilanlan ng wikang
Filipino at ng mga Pilipino.
Dahil mahalaga para sa mga Pilipino ang paggalang, mayroon ding tinatawag na
pasintabi bilang pagpapaalam sa pagdaan sa lugar na pag aari ng iba upang hindi makaperwisyo
o makasagabal ng kapwa at upang hindi masamain ang pagdaan. Biníbigkas ang salitang
Makikiraan lang ho upang igalang ang karapatang propyetaryo ng kapwa. Usong-uso rin lalo na
sa mga probinsya ang pagbigkas ng pasintabi kapag dumaraan sa nuno ng punso. Ito ay dahil
sa paniniwalang may mga elemento sa kalikasan na higit na makapangyarihan kaysa sa tao.
Maaaring nauugat ito sa paniniwalang animistiko ng mga katutubong Pilipinong may mataas na
pagpapahalaga sa kalikasan na itinuring nilang makapangyarihan, kung hindi man diyos.
Bukod sa pagiging magalang, isa pang katangian ng mga Pilipino ang pagiging
malumanay sa pagpapahayag Karaniwang hindi kayang sabihin nang tuwiran o direkta ang isang
negatibong mensahesa kausap. Kadalasang ginagamit ang mga paglumanay o
yupemismo ng wikang Filipino. Isang halimbawa ang pagtugon ng siguro, depende, ewan ko at
pag-iisipan ko sa mga hinihinging pabor na hinhi matanggihan nang tuwiran. Ginagamit ang mga
nabanggit upang hindi mapahiya ang taong nakikíusap. Kaugnay pa rin ng pagpapahalaga sa
kapwa, ginagamit din ang yupemismo upang maiwasang makasakit ng damdamin ng iba.
Halimbawa, sa isang kakilalang pumapayat, sinasabing lalo ka atang sumeseksi. Sinasabi
namang malusog sa halip na mataba. Ipinapalagay na mas mainam ang pagmamalasakit kaysa sa
direktang pagpupunang maaaring ipalagay na pang-iinsulto
GAWAIN 3
1. Ilahad ang depinisyon ng mga sumusunod na termino
1. phrenology -
2. laterization -
3. yupemismo -
4. sikolohiya -
2. Ipaliwanag ang ugnayan ng wika- pag-iisip.
______________________________________________________________________________
______________________________________________________________________________
______________________________________________________________________________
________________________________________________________________________.
3. Magtala sa sumusunod na patlang ng sampung yupemismong pahayag sa Filipino o sa
diyalekto. Itala rin sa loob ng panaklong ang pahayag na pinapalitan ng bawat yupemismo.
______________________________________________________________________________
______________________________________________________________________________
______________________________________________________________________________
________________________________________________________________________.

4. Magtala ng sampung pahayag na sumasalamin sa sikolohiyang Pilipino. Itala rin sa loob ng
panaklong ang katangian o ugaling Pilipinong sumasalamin sa bawat pahayag.
______________________________________________________________________________
______________________________________________________________________________
______________________________________________________________________________
________________________________________________________________________.

